
Kuhusu Huduma

Huduma ya Kutafsiri Biblia katika Lugha za Asili ilianza
mwaka 2005 katika mkoa wa Mara. Huduma hii ilianza kwa
ushirikiano uliofanywa kati ya viongozi wa makanisa na
mashirika mbalimbali na SIL International. Huduma hii
inashirikiana na huduma za Kikristo kama vile Chama Cha
Biblia cha Tanzania na Life Ministry, pamoja na madhehebu
zaidi ya 30 ya Kiprotestanti, Kipentekoste, Kiadventisti, na
Kikatoliki.

Huduma hii inafikisha Neno la Mungu kwa makabila
mbalimbali katika lugha zao za asili kwa imani ya kwamba
Mungu anaongea lugha zote!

Serikali ya Tanzania inathamini lugha za asili. Sera ya
Utamaduni inasema hivi:
Lugha za jamii ni hazina kuu ya historia, mila,
desturi, teknolojia na utamaduni wetu kwa jumla.
Aidha, lugha hizi ni msingi wa lugha yetu ya taifa,
yaani Kiswahili. (3.2. Lugha za Jamii)

Huduma ya Kutafsiri Biblia inasaidia katika: kufanya utafiti
wa isimu, kutafsiri maandiko mbalimbali pamoja na Biblia,
kuanzisha na kuendeleza alfabeti na mifumo ya uandishi,
kuanzisha mpango wa kusoma na kuandika, na kuhimiza
matumizi ya Biblia.

Huduma ya Kutafsiri

BIBLIA KATIKA LUGHA ZA ASILI
DA ara, Tanzania




